
Varner-kjeda Cubus AS overtek i
morgon Cubus-butikken på
Fagernes. Gjennom selskapet G.
Buene AS har Gunnar Buene drive
butikken på franchisebasis.

– Etter 32 års virke har 62-
åringen Buene i dag sin siste dag
som klesforhandlar på Fagernes.

– No vil eg ha eit rolegare liv, seier
han, og ønskjer ikkje at det gir
grunn til avskjedsintervju i lokal-
avisa.

Han kom frå Årdal og starta
butikken Ø-senter i Kvitvellavegen
i 1974, i lokalet som husar Hund
og hest no.Ti år seinare ekspander-
te Buene med dame- og herreavde-
ling i EGS-bygget i Gullsmedvegen,
mens barnekleda heldt fram i
Kvitvellavegen. Samtidig vart han
Cubus-forhandlar.

G. Buene AS fekk alt på eitt plan

då butikken flytta inn i Fagernes
Kjøpesenter i 1993. Der har årsom-
setninga kome opp i 12 millionar
kroner. Dei fleste åra har overskotet
vore over ein million kroner.

Resultatet i 2004 var 1,7 millio-
nar kroner av ei omsetning på 12,4
millionar.

Varner-brørne starta i november
2004 Dressmann-butikk i etasjen
rett over Cubus.

– Det har ikkje ført til mindre
omsetning for Cubus-butikken,
seier Buene.

Han forsikrar at alle tilsette utan-
om han vil halde fram – men i mor-
gon med lønn frå Cubus AS.

Kjedekontoret arbeider med å til-
sette ein dagleg leiar for avdelinga.

Egil Heggen
egil@avisa-valdres.no

–Framstillingsmetode

n for fløyelsfisk er

heilt ny og kan vera

revolusjonerande.

Dette seier seniorrådgjevar Tor
Wang i Mattilsynet for Valdres.
Han har fått fløyelsfisken frå
Fjell & Fjord Mat til vurdering,
noko som ikkje var så lett, fordi
Wang ikkje visste kva han skul-
le vurdere produktet ut ifrå.

Biotrica
– Noko av problemstillinga

med fløyelsfisken er at fyrste del
av prosessen, med sukkeravren-
ning, er ukjent og eigentleg utan
namn. Vi har ikkje visst kvar vi
skulle plassere denne prosessen i
systemet, seier Wang.

Anna Ragnhild og Erik Berge
kallar sjølve prosessen for biotri-
ca, fordi det er ein biologisk pro-
sess som gjev tre resultat: rein-
sing, fargeforsterking og det
aukar haldbarheita.

Tor Wang: – Del to av proses-
sen, når fisken blir lagt i
vakuum, er meir kjent. Då er det
proppfullt av mjølkesyrebakteri-
ar til stades i fisken, og det skjer
ein fermenteringsprosess.

– Ser du på dette som ein slags
rakfisk, Tor Wang?

– Prosessen er veldig ulik, men
produktet minner litt om rak-
fisk. Ein kan seia det er ein
slektning til rakfisken. Både
fløyelsfisk og rakfisk har det til
felles at dei kan framstillast og
etast utan å vera varmebehand-
la. Rakfisk har fermentering
med ein gong, medan fløyelsfis-
ken fyrst gjennomgår ei slags
konservering og fermenterer
etterpå.

Heilt nytt
– Denne måten å handtere fisk

på – for ikkje å snakke om fer-
mentering av kjøt – er heilt ny,
og etter mitt syn særs spanande.
Denne framstillingsmåten kan
vera revolusjonerande, utan at

eg veit det enno, seier Wang
vidare.

– Vi ynskjer ikkje å «stikke
kjeppar i hjula» – oppgåva til
Mattilsynet er å sikre at maten
er trygg. Det vil seia at bedrifta
må utvikle, bevise og dokumen-
tere at produktet er trygt, medan
Mattilsynet skal vurdere og kon-
trollere det.Vi skal vera vaktbik-
kje.

– Fløyelsfisken er no langt på
veg ferdigdokumentert, og vi har
godkjent ein prøveproduksjon.
Skal fisken setjast i produksjon
blir det neste å godkjenne pro-
duksjonslokalet og merking, for-
tel Tor Wang.

Han seier det nye produktet
frå Valdres ikkje har vore til vur-
dering i Mattilsynet på sentralt
hald, fordi slikt skal behandlast
på distriktsnivå.

Helge Gudheim
helge.gudheim@avisa-valdres.no 61364263

TOR WANG I MATTILSYNET OM FLØYELSFISK:

– Kan vera 
revolusjonerande

Gunnar Buene sel til Cubus

SPØR
VI BARE

Kva betyr helse for deg?

CChhrriissttiinnaa  OOllssrruudd  ((1133)),,  sskkuulleeeelleevv,,  UUllnneess
Å vera frisk og ikkje smitte andre, og å
halde seg i form.

TToorroollff  KKaammrruudd  ((1133)),,  sskkuulleeeelleevv,,  UUllnneess..
Det er litt viktig, eg går iallfall på ski.

IInnggaa  KKrriissttiinnee  NNeessttee  ((6688)),,  
ppeennssjjoonniisstt,,  UUllnneess
Det betyr mykje at ein kan vera i 
aktivitet og halde kroppen i form.

EEssppeenn  SSuunnddhheeiimm  ((2277)),,  kkookkkk,,  UUllnneess
Matmessig er det greitt, men eg 
trenar for lite.

KONTROLLØREN: – Denne måten å
handtere fisk på er heil ny – og 
spanande, og kan vera revolusjo-
nerande, seier seniorrådgjevar Tor
Wang i Mattilsynet.

